
STATUTS PER ILVISCHINADI DA
SEDRUN/BUGNEI/CAVORGIA/SURREIN

|. Determinaziuns generalas

Art. |

Il vischinadi da Sedrun/Bugnei/Cavorgia/Surrein ei ina corporaziun dil dretg pu-
blic conform ad art. 61 dalla Constituziun communala. El consista dallas persu-
nas domiciliadas en las fracziuns da Sedrun, Bugnei, Cavorgia e Surrein.

Art. 2

Il vischinadi ha las suandontas incumbensas:

— nominar candidatas e candidats per las elecziuns communalas,

— representar ils interess dil vischinadi en vischnaunca,

— s'engaschar per fatgs culturals ed arranschaments da recreaziun,

— ademplir auters pensums che vegnan surdai ad el dalla vischnaunca.

2. Organisaziun

Art. 3

lls organs dil vischinadi ein:

— la radunonza dil vischinadi,
— la suprastonza,

— il post da revisiun.

Art. 4

La radunonza dil vischinadi ha liug annualmein el decuors dalla primavera.

Ad ella tuccan las suandontas cumpetenzas:

— deliberar e decider davart tuttas fatschentas pendentas,

— eleger ils organs dil vischinadi,

— proponer candidatas e candidats per ils organs e las cumissiuns communalas
che crodan en elecziun,

— approbar il rapport ed il quen annual,

— fixar la taxa annuala,

— decider davart la revisiun dils statuts.

Elecziuns e votaziuns vegnan fatgas aviartamein, num ch'ei vegni pretendiu

scrutini. lls conclus vegnan pri cul pli dallas vuschs dallas vischinas e dils vischins

presents. Il dretg da votar e I'elegibladad sedrezzan tenor il dretg communal.

Art.5

Radunonzas extraordinarias vegnan convocadas tenor basegns entras la supra-
stonza ni, sche silmeins |5 vischinas e vischins pretendan quei a scret.

Basegna in impurtont fatg communal ina orientaziun, organisescha la supraston-
za ina radunonza dad informaziun. La suprastonza sa procurar per referents che
dilucideschan a moda objectiva ed independenta tut ils aspects dalla fatschenta
che stat en damonda.

Art. 6

La suprastonza dil vischinadi secumpona:
— dil cauvitg,

— digl actuan,

— dil cassier.

Art.7

Il cauvitg prepara las fatschentas, convochescha las radunonzas e meina quellas.
A caschun dalla radunonza annuala dil vischinadi rapporta el davart las activitads
digl onn passau. Il cauvitg representa il vischinadi anoviars.

Art. 8
lgl actuar redegia ils protocols dallas radunonzas. El ei substitut dil cauvitg.

Art.9
Il cassier administrescha la cassa dil vischinadi e procura per igl incasso dallas
contribuziuns annualas. El dat giu quen alla radunonza generala.

Art. 10
La suprastonza sa decider expensas annualas tochen ad in import total da
frs. 800.—

Art |
Il post da revisiun secumpona da duas persunas. El examinescha il menaschi
finanzial dil vischinadi e dat giu rapport alla radunonza dil vischinadi.

Art. 12

La suprastonza ed il post da revisiun vegnan elegi mintgamai per treis onns. Ils
commembers dalla suprastonza duein per regla buca vegnir remplazzai tuts
enina.



Art. 13
Mintga vischina e vischin ei obligaus da surprender in uffeci. Persunas sur 65
onns ein deliberadas da questa obligaziun.

Art. 14

lls commembers dalla suprastonza obtegnan la suandonta indemnisaziun an-
nuala:

— il cauvitg frs. 200,

— gl actuar frs. 100—,

— il cassier frs. 200—

Spesas sco telefons, portos, material da biro etc. vegnan pagadas ord cassa dil
vischinadi.

Art. 15
Per cuvierer las expensas incassescha il vischinadi ina taxa annuala da silmeins
frs. 10— per casada ni habitaziun ch’ei occupada sur onn.

Art. 16
Communicaziuns per las vischinas ed ils vischins ein da far cun publicaziun el fegl
ufficial dalla vischnaunca (La Tuatschina) ni cun fegl sgulont.

3. Uorden agricol
Art. 17
lgl uorden agricol sedrezza tenor il Regulativ da pasculaziun cumina.

4. Determinaziuns finalas

Art. 18

Quests statuts san vegnir revidi sin proposta dalla suprastonza ni, sche silmeins
I'5 vischinas e vischins pretendan quei en fuorma d'ina proposta formulada.

Art. 19
Conclus dil vischinadi che cunterfan a quests statuts ni al dretg surordinau pon
vegnir contestai da mintga vischina e vischin tier la suprastonza communala.

Art. 20

Cun l'entrada en vigur da quests statuts vegnan ils vischinadis da Sedrun, da
Bugnei, da Cavorgia e da Surrein uni ad in niev vischinadi. Cheutras ein ils quater
vegls vischinadis sligiai e lur uordens abrogai.

Art. 21

Vigur Quests statuts ein vegni sancziunai ils 30 da schaner 2009 entras la radunonza
dil vischinadi ed entran en vigur cun I'approbaziun entras la suprastonza com-
munala.

Sedrun, ils 30 da schaner 2009

La suprastonza dil vischinadi

President: Actuar
Ciril Hendry Valentin Deragisch

Approbaziun dils statuts

Ils statuts ein vegni approbai entras la suprastonza communala ils 16 da
mars 2009.

Suprastonza communala Tujetsch

. sedrun
President communal: tujetsch | Menader center communal:
Pancrazi Berther Lucas Collenberg










